
      Résumé

      *
**

      Abstract

      After the « Manuscrit de Rome  » (TLF No 194-1972) here is the « Manuscrit d'Amiens ». The preceding editions gave a lot of variants around a principal text. Rather than to give a mosaic of texts, George T. Diller chose the only way to publish a plain manuscript : taking each of Froissart's variants as an individual and complete work.

        Edouard III à Oisemont

      

      (SHF 267, 268 ; R CCXVI)

      

      
L
i roys englés qui chevauchoit parmy le Vismeu, ardant et
     
essillant le pays, fist tant que il parvint à Maroel. Et ardirent scs gens 
le ville
     et assaillirent le castiel et le concquissent d’assault et le 
abatirent et rompirent et
     ossi une abbeie qu’il trouverent bien garnie 
en le ville de Maroel. Et
     puis chevaucierent devers Oisemont, ardant 
et essillant le pays, tant que les flameskes en
     volloient en Abbeville. 
Tant allerent li Englés en celle mannierre qu’il aprochierent le
     ville de 
Oisemont, là où tout le pays de Vismeu estoit assamblez. Quant ces 
gens qui
     estoient en Oisemont virent aprochier cez Englés, il se 
traissent hors
     as camps et se quidierent bien deffendre encontre yaux. 
Si les coururent
 seure asprement et
     vistement. Et avoient pour 
cappittainne. I. bon chevalier banerech, le seigneur de
     Bouberk, hardi 
homme durement. Là y eut grant hustin et dur. Et eurent li Englés 
.I.
     mout fort rencontre et en y eult
 pluiseurs navrés et blechiés. 
Et trop bien s’i porterent li Franchois ; mais finablement il furent
     si 
dur combatut et tant y sourvint de nouvelle gent sus yaux que il 
perdirent le
     place et les convint partir et rentrer en le ville à grant 
meschief. Et y fu li sires de
     Bouberk trés bons chevaliers, bien 
assallans et bien deffendans et fu pris et prisonnierz
     à monseigneur 
Jehan Camdos. Et ossi y furent pris li sirez de Brimeu,
     li sirez de 
Sains, li sirez de Louville, li sirez de Saint Pi et pluisseur autre
     
chevalier et escuier. Et entra li rois en le ville de Oizimont et se loga 
où grant
     hospital et touttes ses gens en le ville ou environ, sus une 
petitte rivierre.

      
        

      

      
Et che meysme jour que li ville de Oisimont fu prise, courut 
messire Ghodeffroy de
     Harcourt, à tout une cantitet de gens d’armes 
et d’archiers, jusques à Saint Wallery. Et
     là eut une grant escarmuche 
et grant hustin car li ville et li castel estoit bien pourveus
     de bonnes 

     
gens d’armez dont li comtcz de Saint Pol et messires Jehans de Lini
     
estoient chief. Et n’i peurent li Englés concquerre. Si retournerent 
arrierre deviers
     le roy englés et le trouverent à Oizimont. Liquelx 
roys estoit moult penssieux coumment il
     poroit passer le rivierre 
de Somme car bien savoit que li roys de Franche le sieuwoit
 à tout 
trés grant effort. Si en fist li roys englés parler à aucuns chevaliers
     
franchois qu’il tenoit pour prisonniers. Et leur faisoit pronmettre 
grant courtoisie
     més que il li volsissent enssignier .I. passage pour 
passer le Somme, liquelx devoit y
     estre ens où pays entre Vismeu et 
Pontieu. Mais li chevalier, pour leur honneur,
     s’escusoient et disoient 
que nul n’en y savoient.

    

  

  
    p.1

    
      1

      
           courirent »

        

      

    

    p.2

    
      1

      
          « sieuwois ».

        

      

    

  


		

    
		

  
    
      
        Gobin Agache indique à Edouard III 
le gué de
      Blanquetaque

      

      (SHF 268 ; R CCXVI)

      

      
Q
uant li roys englés qui estoit logiés où grant hospital de
     
Oizimont, vit che qu’il ne porroit atraire aucuns chevaliers franchois 
dou pays de
     Pontieu et d’ailleurs qu’il tenoit pour prisonniers affin 
que il li vosissent ensseignier
     passage pour passer
 toutte sen host le 
rivierre de Somme et que
     tout s’escuzoient pour leur honneur, si eut 
li roys englés autre advis et conseil que il
     fist venir devant lui gens de 
menre estat et de le droite nation dou pays de Vismeu que il
     tenoit 
pour prisonniers. Si leur dist enssi :



 – Se il a chi homme nul qui me vœil enssegnier le
       passage, 
pour passer le rivierre de Somme et toutte mon host, je le 
quitteray de se
       prison et avoecq lui .V. ou .VI. de ses compaignons 
pour l’amour de lui et li donray. C.
       noblez d’Engleterre.



      
Là eut .I. compaignon que on clammoit Gobin Agache qui bien 
congnissoit le passaige de le Blanke Take car il avoit estet nouris assés 
priés et
     l’avoit passet et rappasset pluisseurs fois. Quant il oy le 
proummesse dou roy, si eut
     grant joie, tant pour gaegnier lez florins 
que pour estre delivrez de prison. Si dist
     enssi :

      
        

      

      
        
          
 – Sire, oïl, en nom Dieu, se vous me vollez
       tenir convent, je 
vous menray demain au matin en tel lieu là où tout vostre ost
       
sera passez avant
 tierch, sour l’abandon de ma teste. Je say
       
ung gués là où. XII. homme passeroient bien de froncq .II. foix 
entre jour et nuit
       et n’aroient del yauwe plus hault que jusques 
à genoulx. Car li fluns
       de le mer est : en venant, il regorge la 
rivierre si contremont que nuls n’y poroit
       passer, més quant chilx 
fluns qui vient .II. foix entre jour et nuit s’en est tous
       rallés, li 
rivierre demeure là endroit si petitte que on y passe bien aise à 
piet
       et à cheval. Che ne fait on nulle part que la, fors au pont à 
Aubeville qui est forte ville et grande et bien garnie de gens 

       
d’armes. Et à ce passage, sire, que je vous di, a gravier de blank 
marie, forte et
       dure que on y puet seurement chariicr et pour 
ce l’appell’on le Blancque
        Take.


        

      

      
Quant li roys oy les parolles dou varlet, il n’euuist mies estet ossi 
liés qui li euuist donnet .XXm
. escus. Et li dist s’il le
     trouvoit en veritet 
qu’il quiteroit tous sez compaignons pour l’amour de lui et li
     amenderoit 
son convent. Et Agace li respondi :

      
        

      

      
        
          
 – Sire, oïl. Ordonnés vous sour ce et pour y estre là sus le 
rivierre, devant soleil levant.

        

      

      
        

      

      
Dist li roys :

      
        

      

      
        
          
–Volientiers.

        

      

      
Puis fist savoir par tuit son host que chacuns fust armés et
     appareilliez 
au son de le trompette pour mouvoir et departir de là pour aller
     
ailleurs.

    

  

  
    p.3

    
      1

      
          « passer et que
       toutte ».

        

      

    

  


		

    
		

  
    
      
        Combat à Blanquetaqtue

      

      (SHF 269 ; R CCXVI, CCXVII, CCXVIII)

      

      
L
i roys ne dormy mies granment celle nuit, ains se leva à le
     
mienuit et fist sounner le tronpette. Chacuns fu tantost appareilliez, 
sommiers
     tourssés, chars cargiés. Si se partirent, sour le point del 
jour, de le ville de Oizemont
     et chevauchierent sour le conduit de ce 
varlet et de ses compaignons,
     parmy le pays que on claimme Vismeu, 
tant qu’il vinrent à soleil levant assés priés de che
     gués que on claimme 
à le Blancque Take. Més li fluns de le mer estoit adont tous
     plains : si 
ne peurent passer. Ossi bien convenoit il au roy atendre sez gens qui
     
venoient apriés lui. Si demoura là endroit jusques apriés prime, que 
li fluns s’en fu tous rallés. Et ainssois que li fluns s’en fuist rallés, vint
     
d’autre part messires Godemars dou Fay à grant fuisson de gens 
d’armes, envoiiez de
     par le roy de Franche, si comme vous avés oy. 
Et avoit li dis messires Godemars rassamblet
     grant fuisson des gens 
dou pays à piet et à cheval avoecq les siens, qui tantost se
     rengierent 
sour le pas de le rivierre pour deflendre le passage. Mais
     li roys englés 
ne laissa mies à passer pour che. Ains coummanda à ses marescaux
     
tantost ferir où gués et sez archiers traire fortement as Franchois. Là 
commença ungs
     fors hustins car messire Godemar et li sien deffendoient 
vassaument le passaige. Là y eut
     aucuns chevaliers et escuiers 
franchois d’Artois et de Pikardie et de
     le carge monseigneur Godemar, 
qui pour leur honneur avanchier, se freoient où dit gués et
     venoient 
d’encontre jouster as Englés. Là eut mainte belle jouste et maintez 
bellez
     appertisses d’armes faittes. Et vous di que li Englés eurent là 
ung mout dur encontre car
     tout ceux qui estoient avoecq

     
monseigneur Godemar envoiiet pour garder et deffendre le passage
     
de le Blancque Taque estoient gens d’eslite et se tenoient bien rengiet 
et sus le
     destroit dou passage de le rivierre. Dont li Englés estoient 
dur rencontré quant il
     venoient à l’yssue. Et y avoit Genevois qui dou 
tret leur faisoient mout de maux. Mais li
     archier d’Engleterre traioient 
si fort et si ouniement qu’à merveillez.
     Et, entroez qu’il ensonnioient 
lez Franchois, gens d’armes passoient. Et sachiés que li
     Englés se 
prenoient bien priés de bien yaux combattre car il leur estoit dit que 
li
     roys de Franche les sieuwoit à plus de. C. mil hommes. Et ja estoient 

     
aucun compaignon coureur de le partie des François venus jusques 
as Englés et qui en reporterent vraies enssaingnes au roy dez Franchois, 
si comme vous
     orez dire.

    

  

  


		

    
		

  
    
      
        Godemar du Fay vaincu 
Philippe VI va à
      Abbeville

      

      (SHF 270 ; R CCXVIII, CCXIX)

      

      
S
us le pas de le Blancque Take fu la bataille dure et forte et mout
     
bien gardee et deffendue des Franchois. Et maintes belles appertises 
d’armes y eut ce
     jour fait, d’un lés et de l’autre. Mais finablement li 
Englés passerent oultre à con grant
     mesaise que ce fuist et se traissent 
sus lez camps. Depuis qu’il eurent
     gaegniet le pas de le riviere et qu’il 
furent sur lez camps, li Franchois furent tantost
     desconffis. Et y eult 
là grant occision et maint homme mort de Abbeville, de Saint Rikier,
     
de Rue, de Monstroel, dou Crotoi et dou pays de Pontieu qui là 
estoient tout
     assamblet. Et s’en parti messires Godemars durement 
navrés et aucuns
     chevaliers et escuiers de se routte et en laissierent 
pluiseurs mors et pris. Quant li
     Englés qui premiers estoient passet 
furent oultre, il fissent voie as darrains et à leur
     charoy et à leurs 
pourveanchez. Encorrez n’estoient il mies tout oultre, quant aucun
     
escuier as seigneurs de Franche qui aventurer se volloient, especiaulment 
de chyaux de l’Empire, dou roy de Behaingne et de 
monseigneur

      
        

      

      
Jehan de Haynnau, vinrent sur yaux et concquissent aucuns 
chevaux et harnas et
     tuerent des Englés sour le rivage qui mettoient 
painne à passer affin
     qu’il fuissent tout oultre.

      
        

      

      
Les nouvellez vinrent au roy Phelippe de Franche qui chevauchoit 
fortement, celle
     matinee et estoit partis de Arainnes, que li 
Englés avoient passet le Blancque Taque et
     desconfit messire Ghodemar 
et se routte. De ces nouvellez fu li roys
     moult courouchiés car il 
quidoit bien trouver les
 Englés sus le passage. Si demanda se il
     poroit 
passer à le Blancque Take : on li respondi que nenil car li fluns de le
     
mer conmençoit ja à remonter. Dont eut consseil li roys de venir 
passer le rivierre
     de Somme au pont à Abbeville et retourna mout 
courouchiez et s’en vint
     ce joedi jesir à Abbeville. Et toutte sen host 

     
sieuwy ce train et vinrent li seigneur logier en le ditte ville et où pays 
environ
     car tout n’y pooient mies y estre logiez tant estoient grant 
fuison. 


    

  

  
    p.7

    
      1

      
          « les les ».

        

      

    

  


		

    
		

  
    
      
        Vendredi

      

      L’armée d’Edouardms’arrête à Crécy 

(SHF
     271 ; R CCXEX)

      

      
O
r parlerons dou roy englés coumment il persevera depuis qu’il 
fu
     passés à le Blancque Take et qu’il euit desconfi monseigneur 
Godemar dou Fay et lez
     Franchois. Il s’arouterent et se missent en 
ordonnance si comme il avoient fait par devant
     en venant jusques à 
là et chevauchierent tout bellement et à leur aise.
     Quant il se 
trouverent en Pontieu et le rivierre de Somme à leur dos, si en loa li
     
roys englés, ce jour, Dieu par pluisseurs foix qui tel grasce li avoit fait 
et fist
     venir avant le varlet qui le passaige li avoit enssaignet et li quitta 
se prison et tous
     ses compaignons pour l’amour de lui et li fist delivrer 
.C. noblez et
     .I. bon ronchin : de celui ne say jou plus avant. Mais li 
Englés chevauchierent tout
     souef et tout joyant et eurent, che jour, 
empensset de logier en une bonne et grosse ville
     que on claimme 
Noyelle qui priés de là estoit. Més quant il seurent que [elle estoit à]
     
la comtesse d’Aubmarle qui estoit serour à monseigneur Robert 
d’Artois qui trespassés estoit, il assegurerent le ville et le pays 
appertenans à le
     damme pour l’amour de lui de quoy elle remerchia 
mout le roy et les marescaux. Si allerent
     logier plus avant ens où pays 
en aprochant la Broie. Lendemain au matin, chevauchicrent li
     marescal 
englés et vinrent jusquez au Crotoy qui est une bonne ville et 
marçande et bon port de mer. Si le gaegnierent à peu de fait car elle
     
n’estoit point fremmee : si le pillierent et roberent enssi qu’il veurent. 
Et
     puis s’en revinrent au soir deviers leur host et amenerent grant 
fuison de buefs, de
     vaches de pors et de brebis et ossi grant fuison 
de bons vins de Poito et de Gascoingne
     qu’il avoient trouvet en le 
ville dou Crotoy car elle en estoit bien
     pourveue. Ceste nuit se tinrent 
tout aise et lendemain se deslogierent et tirerent pour
     venir deviers 
Crechi en Pontieu. Si chevauchierent che venredi jusquez à heure de
     
miedi. Et se loga adont toutte li os par le coummandement dou roy 
assés priés de
     Crechi.

    

  

  


		

    
		

  
    
      
        Vendredi

        

        Edouard III se met en position de défense à Crécy

      

      (SHF 272 ; R CCXX)

      

      
B
ien savoit li roys englés et estoit emfourmés que li rois Phelippez
     
de Franche le sieuwoit à tout son grant effort et avoit grant 
desir de combattre à
     lui, si comme il apparroit car il l’avoit vistement 
poursieuwi jusquez à le Blancque Take
     et estoit retournés arrierre à
Abbeville. Si dist adont li roys englés
     que jammais n’yroit plus avant, 
si aroit veus et attendus ses annemis et que il estoit sus
     son bon 
hiretaige de Pontieu qui estoit à madamme se mere et li avoit estet 
donnés en
     mariaige. Pour tant avoit il mieux cause et raison de là 
atendre ses ennemis que ailleurs
     et de prendre l’aventure et le fortune
telle que Dieux li envoieroit. Or
     savoit il bien que il n’avoit pas si 
grant gens de .VI. fois comme estoient si
     annemy : pour tant avoit il 
plus grant mestier, où cas que combattre se volloit, de
     regarder à son 
conroy
 et aviser le marce et le pays et d’entendre à son
     avantaige. Si 
fist touttez mannierrez de gens logier, trés ce venredi et leur dist et 
fist dire par son connestable et ses marescaux que chacuns se pourveist
     
et apareillaist
 endroit soy, si comme pour attendre le bataille,
      

 car se li Franchois venoient, il seroient combatu. Adont
     entendi 
chacuns à se besoingne, che venredi toutte jour, à rebourbir leurs 
armures et
     remettre tout leur harnoy en bon point et à yaux fortefiier. 
Et
     regarderent et adviserent li doy marescal et messires Renaux de 
Gobehem et messire Richart
     de Stanfort terre et plache pour ordounner 
leur batailles et atendre leurs ennemis.

    

  

  
    p.10

    
      1

      
          « corroy ».

        

      

    

    
      2

      
          « aparcillait ».

        

      

    

  


		

    
		

  
    
      
        Vendredi

        

        Philippe VI à Abbeville 

      

      (SHF 273 ; R CCXX)

      

      
C
he venredi tout le jour, se tint li roys Phelippez de Franche en
     
Abbeville, attendans sez gens et faisoit ossi passer oultre les aucuns 
pour estre
     plus appareilliet quant li bataille se feroit. Et avoit li dis 
roys de Franche envoiiet
     devant ses marescaux, monseigneur Carle 
seigneur de Montmorensi et le
     seigneur de Saint Venant, pour 
aprendre et savoir le convenant dez Englés. Si raporterent
     li dessus 
dit au roy à heure de vespres que li Englez estoient logiet assés priés 
de
     Crechi en Pontieu et monstroient, seloncq leur ordounmanche qu’il 
atenderoient là le roy.
     De ces nouvelles fu li roys de Franche moult 
liés et dist, se il
     plaisoit à Dieu, que, à lendemain, il seroient combatu. 
Si pria au soupper dalés lui, che
     venredi, tous les haux prinches qui 
adont estoient dedens Abbeville, telx que le roy de
     Behaingne, le 
comte d’Allenchon son frere, le comte de Blois son nepveu, le duc de
     
Loerainne, le comte de Flandres, monseigneur Jehan de Haynnau, 
le
     comte de Namur, le comte de Salebruche, l’arcevesque de Roem, 
l’arcevesque de Rains,
     l’arcevesque de Sens, l’evesque de Laon, le 
comte d’Auçoire, le comte de Halcourt et
     pluisseurs autres. Et fu che 
soir en grant recreation et en grant parlement d’armes et
     pria à tous 
les seigneurs que il fuissent amit et courtois sans envie, sans orgœil 
et sans haynne li uns as autrez et chacun li eut en convent. Encorres
     
atendoit li roys le comte de Savoie et monsigneur Loeys de Savoie 
son frere qui
     devoient venir à bien mil lanches savoiiens et de le 
Dauffinet ; car enssi estoient
     il mandet et retenut et paiiet de leurs 
gaiges pour. III. mois tous pleniers.

      
        

      

      
Or vous conterons dou roy englez et de son convenant et 
coumment il ordounna sez
     bataillez et puis si retourons as Franchois.

    

  

  


		

    
		

  
    
      
        Samedi matin

        

        Préparatifs de bataille à Crécy

      

      (SHF 274 ; R CCXXI)

      

      
C
he venredi, si comme je vous ai dit, se loga li roys englés à
     
plains camps o toutte son host et se aisierent bien de ce qu’il avoient : 
che fu
     assés car il avoient trouvet le pays moult cras de vins et de 
touttez autres pourveances.
     Si donna à soupper che venredi tous lez 
baronz et le plus des chevaliers
     de son host et leur fist moult grant 
chiere et puis leur dounna congiet d’aller reposer,
     si comme il fissent. 
Ceste meysme nuit, ensi que jou ay oy depuis recorder, quant touttes
     
ses gens furent parti de lui et qu’il fu demourrés dallés les chevaliers 
de son corps
     et de sa cambre, il entra en son oratore et fu là en genous 
et en
     orisons devant son autel, em priant à Dieu que il le laiast partir 
de le besoingne à
     honneur. Environ mienuit, il alla couchier et se leva, 
lendemain, assés matin par raison
     et oy messe et s’acumenia, 

     
et ses fils li prinches de Gallez ossi et en tel manière li plus del host. 
Et oïrent
     tout li seigneur messe et s’acumeniierent et confesserent et 
se missent
     en bon estat.

      
        

      

      
Apriés les messes, li roys commanda à touttes gens armer et yssir 
de lor logeis et
     à traire sus les camp. Et fist faire. I. grant parck priés 
d’un bois de tous les chars et
     charettez del host, liquelx pars n’eut 
qu’une seule entree et fist
     mettre tous les chevaux dedens che parck 
puis ordounna .III. bataillez bellement et
     sagement. S’en dounna la 
premierre à son aisnet fil le prinche de Gallez à tout .XIIe
. armures 
 de fier .IIII. mil archiers et .IIII. mil Gallois de son pays
     et mist son 
fil en le garde dou comte de Warvich, dou comte de Kenfort, dou 
comte de Kent, de monseigneur Godeffroy de Halcourt, de monseigneur 
Renaut
     de Gobehen, de monseigneur Richart de Stanfort, de 
monseigneur Jehan de Biaucamp, de
     monsigneur Thummas de Hollandes, 
de monseigneur Jehan Camdos et de pluisseurs autres bons
     
chevaliers et escuiers. Et donna la seconde bataille au comte de 
Norhantonne, au comte de Sufforch, à l’evesque de Durem, à monseigneur 
Lœis de Biaucamp,
     au seigneur de le Ware, au seigneur de 
Willebi et as pluisseurs autrez bons chevaliers et
     escuiers, à tout .XIIe 


     
armures de fier et .IIIm
. archiers. Et la tierche, il retint pour lui,
     qui 
devoit estre [entre] ces .II. bataillez, à tout .XVe
. ou .XVIe
. armurez 
de fier et .IIIIm
.
     archiers et le remannant de pietons. Et sachiés que 
tout estoient Englés ou Gallois :
     il n’y eult miez plus hault de .VI. 
chevalliers d’Allemaingne, desquelx fu li ungs messire
     Rasses Masurez. 
Je ne say lez autrez noummer et messire Oulphar de Ghistellez 
de
     Hainnau.

      
        

      

      
Quant li roys eut enssi ordonné sez batailles par l’avis de ses 
marescaux en .I.
     biel plain camp devant son parck deseure dit, là où 
il n’avoit fraite ne fosset et tout
     estoient à piet, il alla tout autour de 
renck en renck et leur amonestoit de si bonne
     chiere, en riant, de 
chacun faire son devoir, que ungs homs couars en
     deuwist hardis 
devenir. Et coummanda sour le hart que nuls ne se meuuist ne
     
desroutast de son renck pour cose qu’il veist ne alast au gaaing ne 
despouillast mort
     ne vif sans son congiet, coumment que li besoingne 
tournaist. Car, se li fortunne estoit
     pour yaux, chacuns venroit assés 
à tamps et à point au gaaing et se li
     fortune estoit contre yaux, il 
n’avoient que faire de gaegnier. Quant il ot tout ordonnet
     et coummandé 
ensi comme vous avez oy, il donna congiet que chacuns alast 
boire et
     reposer jusqu’au son de le trompette et quant li trompette 
sonneroient, que chacuns
     revenist à son droit renck, desoubz se 
bannierre là où ordonnez estoit.
     Si fisent touttez gens son coummand[ement] 
et s’en allerent boire et mengier. I. morsiel
     et rafreschir 
pour y estre plus nouviel quant 
il
     besongneroit.

    

  

  


		

    
		

  
    
      
        Samedi après-midi

        

        Le sage conseil du moine de Bazeilles

      

      (SHF 275, 276 ; R CCXXII, CCXXIII)

      

      
Che samedi au matin que li roys englés eult ordounné ses 
bataillez, si comme vous
     avés oy, se parti li roys de Franche de 
Abbeville, qui séjourné y avoit le venredi tout le
     jour atendans ses 
gens et chevaucha, bannierrez desploiiees deviers les ennemis. Adont 
fit
 biel veoir ces seigneurs noblement montez et acemés et cez
     rices 
paremens et ces bannierrez venteler et ces conrois par ces camps 
chevauchier
     dont tant en y avoit que sans nombre. Et sachiés que li 
hos le roy de Franche fu extimés à
      .XXm
. armurez de fier, à cheval et 
à plus de .C. mil hommes de piet,
     desquelx il y avoit environ .XII. 
mil que bidaus que Jenevois. Et li
     roys englés en avoit environ .IIIIm
. 
à cheval .Xm
.
     archiers et .Xm
. Gallois que sergans à piet.

      
        

      

      
Quant li roys de Franche se fu très sus les camps et eslongiet 
Abbeville environ.
     II. petittez lieuwez, il ordounna ses bataillez par 
l’avis de ses
     marescaux. Et toudis alloient et chevauçoient ses gens 
avant, bannierres desploiiees et
     ossi le sieuvoient il car li routte estoit 
si grande que il ne pooient mies chevauchier ne
     aller tout d’un froncq. 
On faisoit les Genevois arbalestriers à leur aise aller tout
     devant et 
porter sus chars leurs arbalestres et leur artillerie car on volloit de 
yaux conmenchier le bataille et assambler as Englés. Et cilz qui se
     
tenoit che jour le plus prochains dou roy c’estoit messires Jehans de 
Haynnau car li
     dis roys l’avoit retenu dallez lui pour adeviser et 
ordounner par son conseil en partie de
     sez ennemis. Quant li roys de 
France eut ordounnet ses bataillez et ses conrois, il fist
     cevauchier 
avant delivrement pour raconsuir lez Englez et si envoya
     devant 
pluisseurs appers chevaliers et compaignons pour veoir là où on les 
poroit
     trouver ne raconssuiwir car bien penssoit qu’il n’estoient mies 
loing. Et toudis alloit li
     hos avant et li roys ossi. Ainchois qu’il euuist 

     
esloingniet Abbeville .IIII. lieuwez, revinrent li chevalier qui envoiiet 
y avoient estet et li dissent qu’il avoient veut les Englez et qu’il
     
n’estoient mies plus hault de .III. lieuwez en avant.

      
        

      

      
Adont pria li roys à .I. mout vaillant chevalier et moult uset 
d’armez que on
     dammoit le Monne de Basele et à .III. ou .IIII. autres 
preux chevaliers
     ossi que il se volsissent avanchier et chevauchier si 
priez des Englés qu’il peuuissent
     conssiderer leur convenant. Chil 
vaillant
 chevalier le fissent vollentiers et se partirent dou
     roy qui tout 
bellement chevauchoit més s’arestoit en souratendant leur revenue. 
Ja
     estoit il heure de nonne et sollaux commenchoit à tourner. Et avoit 
li
     roys englés fait sonner ses trompettes et chacuns dez siens estoit 
remis en se bataille
     desoubz se bannierre, si comme 
ordonnés 
avoit estet en devant car
     bien sentoient que li Franchois les aprochoient. 
Et seoient touttes mannierres de gens
     bien et faiticement les 
dos contre le solleil et les archiers mis contre les annemis.
     Enssi et en 
cel estat les trouverent li dessus dit chevalier. Quant il
     eurent bien 
conssideré et ymaginé leur convenant que pour rapporter ent le
     
certaineté–et bien s’em perchurent li Englés–il s’en retournerent 
arriere. Si
     encontrerent en leur chemin pluisseurs bannierrez des leurs 
à une lieuwe des Englés qui
     chevauçoient toudis avant et ne savoient 
où il alloient. Si les fissent
     arester et attendre lez autres. Puis s’en 
revinrent au roy et à son consseil et dissent
     qu’il avoient veut et 
comsideret les Englez qui estoient à mains de. II. lieuwez de là et
     
avoient ordonnet .III. bataillez et les atendoient bellement. Adont 
estoit dallez le
     roy messires Jehans de Haynnau qui le relation oy 
mout vollentiers pour
     tant que li bon chevalier en raportoient verité. 
Et li dissent cil qui ce rapport
     faisoient qu’il regardast quel cose il en 
volloit faire. Lors pria li roys au Monne de
     Basele qu’il en volsist dire 
son advis pour tant qu’il estoit durement vaillans chevaliers
     et les 
avoit veu et justement conssideré. Li monnes s’escuza par pluisseurs 
foix et disoit que là avoit tant de noblez seigneurs et de bons 
chevaliers
     que sus yaux ne s’en vorroit mies ensonniier. Non obstant 
ses excusanches et son bel
     langage, il fu tant priiez et cargiez dou roy 
qu’il en dist son advis en telle
     mannierre :

      

      
        
–Sire vostre conroy sont diversement espars par ces camps : si 
sera durement tart ainschois qu’il soient ordonné ne rassamblé 
car nonne
      est ja passes. Si consseilleroie que vous fesissiés chy 
endroit vostre host logier et,
      demain matin apriés mese, si 
ordonnissiez vos batailles meurement et puis chevauchissiés
      par 
deviers vos ennemis rengiés sans desroy, el non de Dieu et de 
saint Denis
 ! Car je sui certain que vostre annemy ne s’enfuiront 
mies
      ains vous atenderont seloncq che que j’ay veut.

      

    

  

  
    p.14

    
      1

      
          « fil ».

        

      

    

    p.15

    
      1

      
          « vaissant ».

        

      

    

    p.16

    
      1

      
          « saint
       gorge »

        

      

    

  


		

    
		

  
    
      
        Samedi soir

        

        Le désastre français à Crécy

      

      
(SHF 276, 278 ; R CCXXHI, CCXXIV)

      

      
C
hilx conssaulx pleut assés au roy de Franche et l’euuist vollentiers
     
fait. Si fist envoiier partout as routtez des seigneurs priier
 qu’il 
fesissent retraire leurs
     bannierrez arriere car li Englez estoient là 
devant rengiés. Si volloit là endroit logier
     jusquez à lendemain. Bien 
fu sceu entre lez seigneurs li mandemens dou
     roy més nulx d’iaux ne 
se volloit retourner se chil ne se retournoient qui estoient
     premiers. 
Et chil qui estoient devant avanchiet ne se volloient retourner pour 
tant
     qu’il estoient si avant allet se li autre ne se retournoient premiers 
car ce lor sambloit
     estre homtez : mais il se tenoient quoys. Li autre 
qui estoient
     deriere, chevauchoient toudis avant pour tant qu’il 
volloient y estre ossi avant que li
     autre ou plus. Et tout ce estoit par 
orgœil et par envie si comme on puet bien supposer et
     dont touttes 
bonnez gens d’armes n’ont que faire car 
Dieux et
     Fortune het 
ces .II. visces. Or ne fu mies li conssaux dou bon chevalier tenus ne 
li coummandemens dou roy acomplis dont che fu follie car oncquez 
bien
     ne vint de desobeir à son souverain. Tant avoit là de grans 
seigneurs, de baronnie et de
     chevalerie que merveillez seroit à recorder. 
Si regarderent li ungs sus l’autre, si comme
     pour leur honneur 
avanchier car enssi c’on dist, c’est une bonne envie d’armes més que 
on le face raisonnablement.

      
        

      

      
Ensi en chevauchant toudis avant, li maistrez des arbalestriers 
qui conduisoit les
     Genevois chevauça tant et se routte qu’il se 
trouverent devant les Englez. Lors
     s’aresterent tout quoy et prissent 
leurs arsbalestrez et leur
     artillerie et s’appareillierent pour coummenchier 
le bataille. Environ heure de vesprez,
     coummencha ungs esclistrez 
et ung tonnoir trés grans et une pleuve trés grosse avoecq .I.
     trés 
grant vent. Et l’avoient li Franchois ens où viaire et li Englés au dos. 

     
Quant li maistres des arbalestriers eut ordonné et aroutté les Genevois 
pour traire, il coummenchierent à huer et à juper moult hault. 
Et li Englés
     tout koy

     descliquierent aucuns kanons qu’il avoient en 
leur bataille, pour esbahir les
     Genevois.

      
        

      

      
Apriés ce que li oraiges fu passés, li dit mestre des arbalestriers 
fissent avanchir bidaus et Genevois et aller par devant lez bataillez 
pour
     traire et pour bersser
 as Englés et yaux derompre, enssi que 
coustumme est
     et allerent de si priés qu’il traissent assés li uns as 
autrez. Et furent assés tost
     bidaus et Genevois par lez archiers 
desconfis et fuisson fuis en voies, se il peuuissent.
     Més les bataillez 
des grans seigneurs estoient si escaffees pour yaux
     avanchier et 
combattre lors ennemis qu’il n’atendirent ne .I. ne autre ne ordonnanche
     
ne arroy, ains coururent tous desordonnés et entremeslés tant 
qu’il encloïrent les
     Genevois entre yaux et les Englés, par quoy il ne 
peurent fuir, ains cheoient li cheval
     foible parmy yaux et li cheval fort 
cheoient parmy les foiblez qui cheu
     estoient. Et chil qui deriere 
estoient n’y prendoient point garde pour le priesse, si
     cheoient parmy 
chiaux qui ne se pooient relever. Et, d’autre part, li archier traioient
     
si espessement et si ouniement à chiaux qui estoient devant et 
d’encoste que li
     cheval qui sentoient ces saiettez barbues faisoient 
merveillez. Li ung
     ne volloient avant aller, li autre salloient contremont, 
li pluisseur regettoient fort, li
     autre se retoumoient les culz 
pour les saiettez qu’il sentoient, par deviers les ennemis,
     maugret 
leurs mestres et chil qui sentoient le mort, se leissoient cheoir. Et les
     
gens d’armes englés qui estoient rengiet à piet s’avanchoient et se 
freoient entre ces signeurs et ces gens qui ne se pooient aidier de leurs 
chevaux ne
     d’iaux meismes et tenoient daghes, haces et cours espois 
de guere, durs et roys et
     ocioient gens à leur aise sans contredit et à 
peu de fait et de deffensce. Car il ne se
     pooient aidier ne dessonniier 
li uns par l’autre ne oncquez on ne vit tel mesaventure ne
     perdre 

     

 tant de bonnes gens à peu de fait.

    

  

  
    p.17

    
      1

      
          « et priiere »

        

      

    

    p.18

    
      1

      
          « tout koy et. »

        

      

    

    
      2

      
          « besscr ».

        

      

    

    
      3

      
          « nc perdre ne
       perdre ».

        

      

    

  


		

    
		

  
    
      
        Samedi soir

        

        Bataille de Crécy

      

      (SHF 279, 281 ; R CCXXV, CCXXVII)

      

      
En telle mannierre dura chilz grans mesciez pour lez Franchois 
jusques à le nuit
     car li nuis les desparti. Et ja estoit vesprez, quant li 
bataille coummencha. Ne oncques
     li corps dou roy de Franche ne 
nulz de se bannierre ne peut che jour parvenir jusques à le
     bataille. 
Ossi ne fissent nullez des comungnez des bonnes villez de
     Franche, 
fors tant que li sires de Noiiers ungs anchiens chevaliers et durement
     
preudons et vaillans porta l’oriflambe, la souverainne bannierre dou 
roy si avant
     qu’il y demoura.

      
        

      

      
Li bons roys de Behaingne qui tant fu larges et courtois, preux
     
et vaillans, quant il entendi que on se combatoit, apella le Monne de 
Basele qui
     estoit dallez lui et de ses chevaliers et les bons chevaliers 
de son pays de Behayngne et
     de Luxembourch qui durement l’amoient 
et leur pria et enjoindi especialment que il le
     volsissent mener 
si avant qu’il peuuist ferir. I. cop d’espee. Si
     chevalier qui acomplir 
veurent son desir, se requeillierent tout enssamble et fissent
     chevauchier 
les bannierrez leur seigneur
 le roy et s’en vinrent de grant 
vollenté
     assambler as Englés. Et là eut fort hustin et dur et rebouterent 
adont le bataille dou
     prinche. Lors s’avala la bataille dou comte 
de Norhantonne et de
     l’evesque de Durem et reconforterent celui du 
prinche de Galles. Li comtez de Blois, li
     dus de Loraine et leurs gens 
se combatoient d’autre part mout vassaument et donnerent à
     leur 
endroit les Englez assés affaire. Et fu tel fois que li bataille dou prinche 
de
     Gallez branla et eut moult affaire. Et vinrent doy chevalier englés 
de
     le bataille dou prince deviers le roy englés et li dissent :

      
        

      

      
        
          
 – Sire, il vous plaise à venir comforter vostre fil car il a
       durement 
affaire.

        

      

      

      
Adont demanda li roys s’il estoit auques blechiés ne navrez et on li 
dist :

      
        

      

      
        
          
 – Oïl més non trop durement.

        

      

      
        

      

      
Dont respondi li roys et dist as chevalliers :

      
        

      

      
        
          
 – Retournés deviens lui et ne m’en venés meshui querre jusquez
       
à tant qu’il soit si navrés qu’il ne se puist aidier : laissiés l’enfant
       
gaegnier ses esperons.

        

      

      
Adont retournerent li chevallier de le bataille dou roy et revinrent 
deviers le prinche et se bataille.

    

  

  
    p.19

    
      1

      
          « leurs seigneurs ».

        

      

    

  


		

    
		

  
    
      
        Philippe VI se retire à Labroye

      

      (SHF 283, 284 ; R CCXXVII)

      

À ceste bataille qui fu assés priés de Crechi eut trop de contraires 
et de
     inconveniens pour les Franchois. Premierement par orgoel il se 
combatirent sans arroy
     sans ordonnanche et oultre le vollenté dou 
roy. Car il ne peult oncquez parvenir jusques à
     le besoingne ne messires Jehans de Haynnau qui estoit retenus pour son
     corps ne 
pluisseurs autres bons chevaliers. Et assamblerent...

